
AMAT DƆK TƆŊ NË PAN JUNUUB Ë SUDAN 
 
 

ADDIS ABABA, ETHIOPIA 
 

17 PEN Ë BƐ̈T 2015 
 

WËT NHOM 
 

 
Pan Junuub ë Sudan (tënë ëmën ku këya acɔl “GRSS”), 
 
Jec Junuub ë Sudan Cï Kac Wei, 
 
Kɔc Cï Ke Mac Thɛɛr, 
 
Akuut Kɔc Kɔ̈k Siasin Junuub ë Sudan, tënë riɛlken eröt, mät yic acɔl “Akuut” tënë Amat 
kënë; 
 
Mät yic kek Kɔc Kɔ̈k Nɔŋ Kepath Bïk Yök Thïn, Bany Akuut në CSOs, Akuut Diäär, 
Bany Akuut Wët Nhialic ku Kɔcdït Kɔ̈k Akuut, 
 
Bak gam ke dhil nyuɔth kedun Amat kënë ku këya guir ku luoike bak kɔc kɔ̈k ku akuut kɔ̈k 
mat thïn: Bany Akuut pan ciɛ̈ŋ kɔ̈k akutnhiim yic, akuut rïɛ̈nythi, kɔcdït baai, akuut luoi, kɔc 
cï piöc, kɔ̈c kɔ̈k luoi tijar ku kɔc kɔ̈k bï keek cɔl Kɔc Cï Dɔ̈ɔ̈r Amat kënë; 
 
Gam riɛl bï dɔ̈ɔ̈r rëër thïn ku lau nhom atɔ̈ Pan Junuub ë Sudan; 
 
Ba gam ëmën dhil bï dɔ̈ɔ̈r bɛn ku kɔ̈ɔ̈c tɔŋ aŋot lɔ tueŋ atɔ̈ Pan Junuub ë Sudan wär aköl nïn 
15 Pen Thiär ku Rou 2013,  kë yen acï baai arac apɛi cïmën käŋ, siasi ku ciɛ̈ŋ tënë kɔc Pan 
Junuub ë Sudan. 
 
Bïk piou dhiau wëi guɔ̈m ku yaŋ cï loi tënë kɔc Pan Junuub ë Sudan tënë tɔŋ aŋot lɔ tueŋ atɔ̈ 
Pan Junuub ë Sudan wär aköl nïn 15 Pen Thiär ku Rou 2013 ku ca awoc gam ëbɛ̈n kë cïn 
agak tënë kɔc Pan Junuub ë Sudan tënë guɔ̈mden cï keek guɔ̈m ku kërac cï tɔŋ loi, cï wei 
nyai ku acï baai rac yen tɔŋ kënë; 



 
Bak gam lɔn ciɛ̈ŋ ku tɔŋtɔŋ, kam akuut thɔ̈r ku awocdït yïth kɔc cï rɔt loi laŋ kam ciɛŋkua, ë 
tɔŋ ëmën kënë yic. 
 
Buk gam yen dɔ̈ɔ̈r ku kërac cï rɔt loi deem kɔc piou, thiëc kɔc ke kërac loi, deem dë ɣöntök 
kɔc piou ku cï kɔc cï kerac loi bï puol bï tau tueŋ ke yɛ kedïtet tënë Transitional Government 
of National Unity (TGoNU) (Akuma Baai Ëbɛ̈n Tiit Kuany), 
 
Wïc riɛl bï guir ciɛ̈ŋ apath cïmën pan mat thiai juɛ̈c ku pan democratia yɛ löŋ theek thïn; 
 
Riɛl bï gam bï kɔ̈ɔ̈c ciɛ̈ŋ tɔŋtɔŋ, awën ye nyuɔth bï kääc cï wac kamken ku akɛc ke dëëtic ku 
bï ciɛ̈ŋ dɔ̈ɔ̈r ku jam; 
 
Täk ku ŋic lɔn yen akuma federal ë kënë awën wïc kɔc Pan Junuub ë Sudan ku awïc 
TGoNU bï nyuɔth dhil wïc kënë bï riɛl akuma ɣäth thïn tënë kɔc piny boma, payam, wilaaya, 
ku bï röt nyuɔth lɔn luoi akuma federal ku democratia nyuɔth ciɛŋ Junuub ë Sudan ku bï ŋic 
amat yic ciɛŋ kɔ̈k bï rɔt jɔɔk dhöl guir löŋ yic rëër thïn. 
 
Bï gam tueŋ lɔn kuɔny kakë piir atɔ̈ Pan Junuub ë Sudan aŋot arac apɛi, ku awïc ëmënëmën 
luoi tënë Akuut tɔ̈ thïn, Akuma Baai Ëbɛ̈n Tiit Kuany ku akuut piny nhom; 
 
Aŋic apɛi lɔn luoi ëbɛ̈n röt dhil lɔ tueŋ ku bï mat thïn guir ku kuɔny kakë piir ku tiɛ̈t; 
 
Ba ŋic apɛi lɔn bï rɔm ku tek jɛk bɛ̈n kakë atɔ̈ Pan Junuub ë Sudan abï dhil ŋic lɔn piir apath 
ku theek kɔc ëbɛ̈n dhil nyuɔth ke acïn tiɛl ërin moc ka tik, yath, akut siasi, ciɛ̈ŋ kɔ̈k ku 
thoŋden yɛ keek jam; 
 
Appreciating the concerted efforts of all members of IGAD-PLUS and its Member States, 
and their leadership of the IGAD-led Mediation process for South Sudan; 
Ba leec tënë luoi ëbɛ̈n kɔc akuut IGAD-PLUS ku Akuut Bei Kɔ̈k, ku Luoi Dɔ̈ɔ̈r bääny 
lukluk-IGAD tënë Junuub ë Sudan; 
 
Buk leec aya riɛl kuɔny yɛ yiɛ̈k akuut piny nhom tɔ̈ thïn ku kɔc mɛ̈th Junuub ë Sudan;  
 
Täk ku ŋic luoi riɛl cï United Nations (Akuut Piny Nhom) loi tënë löŋ cï yiɛ̈k keek mat yic 
kɔc tïït, ku guir kuɔny kakë piir; 
  
Acuk bɛr gam thɔn thɛɛr cï Amat Cessation of Hostilities (CoH) (Cï Tɔŋ Kɔ̈ɔ̈c) aköl nïn 23 
Pen ë Tök 2014, ke këdɛ̈t bï bɛr theek ku ajuiɛɛr luoiloi;   
 
Ku buk cɔɔl aköl nïn 9 Pen ë Dhiëc 2014 Amat ke bï Dɔk Tɔŋ në Junuub ë Sudan ku aköl 
nïn 1 Pen ë Rou 2015 Alɔŋ cï ke Amat ke cï Guir cɔl Transitional Government of National 
Unity (Akuma Baai Ëbɛ̈n Tiit Kuany) atɔ̈ Pan Junuub ë Sudan; 
 
Acuk bɛr gam tueŋ tënë gam kënë ke bï guir Transitional Government of National Unity 
(Akuma Baai Ëbɛ̈n Tiit Kuany), kek akuut matic ëbɛ̈n, ke bï Junuub ë Sudan mac lɔ Kuany 
kɔc ëbɛ̈n ku lau nhom ku löŋ ba rëër athɛɛr;  



 
Buk gam dhil wïc wär lööŋ ku luoi të bï ŋic apɛi looi apath akuma yic atɔ̈ Pan Junuub ë 
Sudan, dhöl Akuma Tiit Kuany, ku tueŋ ku ëbɛ̈n; 
 
Buk gam këcïn kërac tënë lööŋ amat kënë; ëmën ku këya acɔl Amat ku etɛ̈ɛ̈n bï gam biɔth 
cök; 


